
Annotatsiya: Ushbu maqolada ta’lim va tarbiya jarayonidagi muammolarni tadqiq qilishda STEAM ta’lim vositasini 
qo‘llashning dolzarbligi, bunda kreativ qobiliyatni rivojlantirishning ahamiyati yoritilgan. Shuningdek qobiliyatning 
psixologik va pedagogik aspektlari bayon etilgan. 

Kalit so‘zlar: qobiliyat, kreativ qobiliyat, STEAM, STEM, STEAM yondashuvi, STEAM ta’lim, STEAM texnologiyasi.

Abstract: This article discusses the relevance of using STEAM education tools in studying the problems of the teaching 
and educational process, as well as the importance of developing creative abilities in this context. In addition, the 
psychological and pedagogical aspects of ability and creativity are analyzed.

Key words: ability, creative ability, STEAM, STEM, STEAM approach, STEAM education, STEAM technology.

Аннотация: В данной статье рассматривается актуальность использования средств STEAM-образования в 
исследовании проблем учебно-воспитательного процесса, а также значение развития креативных способностей 
в этом контексте. Кроме того, раскрыты психологические и педагогические аспекты способности и креативности.

Ключевые слова: способность, креативная способность, STEAM, STEM, STEAM-подход, STEAM-образование, 
STEAM-технология.

K I R I S H
Dunyoda shaxsga yo‘naltirilgan ta’lim asosida o‘quvchilarda kreativ qobiliyatni shakllantirish, kreativ 

tafakkur, kreativ salohiyatni tarkib toptirishning innovatsion modellarini ishlab chiqishga doir qator ilmiy 
izlanishlar olib borilmoqda. Ayniqsa, shaxsga yo‘naltirilgan va media ta’lim imkoniyatlarini integratsiyalash 
orqali o‘quvchilarda kreativ qobiliyatini rivojlantirishning pedagogik asoslarini aniqlashtirish, kreativ faollikni 
oshirishning pedagogik mexanizmlarini ishlab chiqish, akmeologik yondashuv asosida kreativ qobiliyatni 
rivojlantirishning didaktik tizimini takomillashtirish yanada dolzarblik kasb etadi. Shu bilan birga, o‘quvchilarda 
innovatsion ta’lim sharoitida kreativ qobiliyatni rivojlantirish, akmeologik yondashuv asosida ta’lim jarayonini 
tizimli tashkil etishning pedagogik shart-sharoitlarini ishlab chiqish zaruriyatini yuzaga keltiradi.

Bugungi kunda modernizatsiyalashayotgan jamiyatning barcha sohalari qatori ta’lim sohasida ham jadal 
o‘zgarishlar amalga oshmoqda. Mavjud muammolar va ularga beriladigan kreativ yechimlar ta’lim jarayonini 
yanada takomillashuviga va zamonaviy yoshlarning talab va ehtiyojlarga mos ta’limni tashkil etish zarurati 
mavjudligini ko‘rsatmoqda. 

M A V Z U G A  O I D  A D A B I Y O T L A R  S H A R H I
Bugungi kunda “kreativlik” tushunchasi barcha sohalarda keng qo‘llanilmoqda. Bu tushunchani shaxsning 

psixologik hususiyati sifatida psixologiya va pedagogikad fan tarmoqlarida ko‘p bora etishganmiz va ilmiy 
manbalarda o‘qiganmiz. Biroq, bu tushuncha hozirgi kunda qator sohalar, muhandislik, texnologiya, tabiiy 
fanlar, san’at va matematika va xatto robototexnika fanlarida ham juda keng qo‘llanib bormoqda va o‘ziga hos 
uslublarda fan tarmog‘i sifatida amaliyotga foydalanilmoqda. 

Respublikamiz olimlaridan A.A.Abduqodirov, T.Aliboyev, Z.T.Nishanova, M.Tilakova, Ch.T.Shokirova, 
M.M.Qulaxmetova, M.V.Mamatkulova G.N.Ibragimova, A.R.Aripjanova, Sh.S.Sharipovlarning ilmiy ishlarida 
ilmiy ishlarida o‘quvchilar kreativ qobiliyatlarini uzluksiz rivojlantirish jarayonlarida namoyon bo‘lish muammolari 
tadqiq qilinganligini ko‘rishimiz mumkin. 



200

“Zamonaviy psixologiyaning dolzarb muammolari”
M

A
K

T
A

B
G

A
C

H
A

 V
A

 M
A

K
T

A
B

 T
A

’L
IM

I Mustaqil Davlatlar Hamdo‘stligi mamlakatlari olimlaridan G.V.Mironova, A.S.Glinskiy, L.G.Gribenyuk, 
N.V.Kurbet, N.A.Nekrasova, V.P.Medvedev, A.V.Xutoroskiy, I.G.Pchelinseva, A.S.Kosogova, M.I.Meerovich, 
L.I.Shragina kabilar iqtidorlik, o‘quvchilarda kreativ fikrlashni shakllantirish, kreativ qobiliyatlarning psixologik-
pedagogik jihatlari iqtidorlilik masalalarini tadqiq qilinganligini ko‘rish mumkin. 

T A H L I L  V A  N A T I J A L A R
Qobiliyatlar shaxsning o‘ziga xos xususiyati bo‘lib, bilim, ko‘nikma, malakalar orttirish shu xususiyatlarga 

bevosita bog‘liq bo‘ladi, lekin bu xususiyatlarni namoyon bo‘lishi, mazkur bilim, ko‘nikma, malakalarga taalluqli 
bo‘lmaydi. Qobiliyatlar bilim, ko‘nikma, malakalarni egallashda namoyon bo‘lsa ham, bilimlar va ko‘nikmalarni 
egallash bilan bog‘lanib qolmaydi [1].

Odatda qobiliyatlar insonga shaxsning barcha individual psixologik xususiyatlari kabi tabiat tomonidan 
tug‘ma ravishda tayyor holda berilmaydi. Balki, hayot davomida va faoliyat jarayonida shakllanadi. Ilmiy 
manbalarda qobiliyatlarning tarkib topishining biologik, ijtimoiy omillarga bog‘liq bo‘lgan nazariyalari mavjud. 

Qobiliyat – insonning individual salohiyati, imkoniyatlarining ifodasi bo‘lib, u bevosita bilimdan keskin 
farqlanadi. Bilim – ilmiy faoliyat natijasi hisoblansa, qobiliyat shaxsning psixologik va fiziologik tuzilishining 
xususiyatidir. 

Har qanday qobiliyat faoliyatning talablariga mutanosib bo‘lgan xususiyatlar tizimini o‘z ichiga oladi. 
Shuning uchun ham qobiliyat shaxs faoliyati talablariga javob bera oladigan va yuqori natijalarga erishishni 
ta’minlashga imkoniyat beradigan xususiyatlar majmuidir. 

Kreativ qobiliyat – bu yangilik yaratish zarurligi va mumkinligini tushunish, muammoni ifodalay olish, g‘oya 
farazini ilgari surish uchun kerak bo‘ladigan bilimlardan foydalanish, farazni nazariy va amaliy tasdiqlash, 
muammoni hal qilishni izlash hamda yеchimini topish, natijada yangi original mahsulotlar yaratish (ilmiy 
kashfiyot, ixtiro, san’at asari, tavsifnoma va boshqalar) sifatlari majmuidir.

Shubhasiz, yuksak kreativ qobiliyatlar qandaydir yagona va hatto bir necha omilning emas balki, pedagogik-
psixologik shart-sharoitlarning kattagina kompleksi mahsulidir. Biroq ushbu inkor etish qiyin bo‘lgan mulohazani 
e’tirof qilish, birinchidan, ijodkorlikni rivojlantiruvchi bir qator omillarni sun’iy hosil qilishning iloji yo‘q, degani 
emas. Ikkinchidan, psixik taraqqiyotning kompensatsiya qonuniga ko‘ra, muayyan omilning yеtishmayotgan 
ta’siri boshqa omillar bilan muayyan darajada qoplanishi mumkinligi ehtimoldan holi emas. 

Xususan, bir qator tadqiqotlarda maxsus uyushtirilgan mashg‘ulotlar yordamida shaxs kreativ qobiliyati 
taraqqiyotida ijobiy dinamikaga erishish mumkinligi isbotlanmoqda. Jumladan, o‘quvchilar bilan art-terapiya va 
improvizatsiya usullari vositasida amaliy mashg‘ulotlar o‘tkazilganda ijodkorlikning qator ko‘rsatkichlari bo‘yicha 
sezilarli o‘sishga erishish mumkinligini ko‘rsatdi. 

Bugungi kunda kreativ yoshlar bilan pedagogik faoliyatni tashkil etishda STEAM texnologiyasidan 
foydalanish zamon talabiga aylanib bormoqda. Ilmiy faoliyatni bevosita amaliy tajribalar bilan birgalikda olib 
borish, darsni loyihaviy shaklda tashkil etish, mavzuni boshqa fan elementlari bilan integratsion shaklda qo‘llash 
dolzarblik kasb etmoqda. 

“STEM” atamasi esa birinchi marta 2001-yilda AQSh Milliy Ilmiy Jamg‘armasi (NSF) ilmiy direktorlari 
tomonidan ishlatilgan. Shu paytdan boshlab to‘rtta STEM blokining integratsiyasiga asoslangan barcha ta’lim 
dasturlari STEM ta’limi deb nomlandi. Bu esa o‘z navbatida TIMSS (Trends in Mathematics and Science Study) 
va PISA (Dastur) kabi ta’limni xalqaro baholash dasturlari uchun ta’limda integrativ STEM yondashuvining keng 
qo‘llanilishiga turtki bo‘ldi [2]. 

Hozirgi kunda esa mazkur yo‘nalishdan o‘zining ilmiy-texnik elitasini oʻstirishga qaratilgan mamlakatlarda 
STEAM yondashuvi davlat darajasida amalga oshirilmoqda. 

“STEM” qisqartmasi “Science” – fan, “Technology” – texnologiya, “Engineering” – muhandislik yoki 
muhandislik san’ati, “Mathematics”– matematika degan ma’noni anglatadi. Ba’zan bu to‘plamga “Art” so‘ziga 
mos keladigan “A” harfi qo‘shiladi1. 

Bugungi kunda o‘qitishga yondashuv ham, o‘quvchilar bilimiga qo‘yiladigan talablar ham o‘zgardi. Ta’lim 
muassasalalarida o‘quvchilarning tadqiqot va kashfiyotga bo‘lgan tabiiy istagini uyg‘otadigan amaliyotga 
yo‘naltirilgan yechimlar paydo bo‘ldi. Olimlar real hayotdan olingan aniq muammolarni hal qilish uchun fanlararo 
beshta ilmiy sohani yagona o‘quv tizimiga integratsiyalashuviga asoslangan STEAM ta’lim amaliyotiga tobora 
ko‘proq murojaat qilmoqda.

STEAM ta’limining asosi – davlat ta’lim standartida belgilangan tizimli faoliyat yondashuviga mos ravishda, 
o‘quvchilarning mustaqil tadqiqot ishlarini tashkil etishdir. Bugungi kunda ta’lim muassasalarida STEAM ta’limi 
faol qo‘llanilmoqda. Ba’zi hollarda mazkur ta’lim tizimi ta’lim muassasalalari pedagog jamoalari tomonidan 
“o‘quvchilarning loyihaviy faoliyati” singari boshqa atamalar bilan ham nomlanib kelinmoqda. 

1	  https://www.scribd.com/document/944243219/N-Matkarimova-STEAM-ta-lim-jarayonidagi-innovatsion-texnologiya-sifatida

ISTEAM ta’limi yordamida o‘quvchilar turli sohalardagi bilimlarni bir vaqtda qo‘llash imkoniga ega bo‘ladilar. 

Bunda bevosita matematika va boshqa aniq fanlar, muhandislik, dizayn, raqamli qurilmalar, texnologiyalardan 
foydalanish va mavzu doirasida belgilangan fan muammolariga kreativ yechimlar topish imkoniyati yuzaga 
kelishi nazarda tutiladi. Shu tariqa o‘quvchilar loyihani yaratish va o‘z ustida ishlash jarayoni haqida umumiy 
tushunchaga ega bo‘ladilar. 

STEAM – bu o‘quvchilarga har qanday murakkablikdagi vazifalarni yengish imkonini beruvchi universal, 
amaliyotga yo‘naltirilgan yondashuv. 

Bunda o‘quvchilar o‘z bilimlarini amaliyotda qo‘llaydilar. Har qanday ishlab chiqarish yoki kundalik 
muammolarni hal qilishda inson ko‘p sohalardan bilim to‘plashga majbur bo‘lmoqda. Shu kabi masalalardan 
kelib chiqqan holda ushbu yondashuv innovatsion ta’lim muassasalari uchun zaruriy omilga aylanayotgani 
tabiiy hol, albatta.

Asta-sekin, alohida fanlar doirasidagi ta’lim o‘z ahamiyatini yo‘qotib borayotgani ham bejiz emas. Kundan 
kunga ma’lumot uzatish shaklidagi o‘qitish o‘z ma’nosini yo‘qotib bormoqda, chunki har qanday o‘quvchi 
ijtimoiy tarmoqlar orqali o‘rganish mavzusi bo‘yicha kerakli bo‘lgan ma’lumotlarni bemalol topish va foydalanish 
imkoniyatiga ega bo‘layotgani, ijtimoiy tarmoqlardan tadqiq etilayotgan mavzuga oid ma’lumotlarni matn, grafika, 
mediamahsulot hamda ovozli matn shaklida olish imkoniyatini tobora yaxshilanayotgani an’anaviy o‘qitish 
shaklini ahamiyatliligini kamaytirmoqda. O‘quvchining mustaqil tadqiq etgan ilmiy ma’lumotlarini amaliyotda 
qo‘llash, hayotiy jarayonlarda foydalanishi uchun zaruriy ko‘nikmalar umumta’lim maktablarida o‘rgatilishi 
hamda birlamchi IT ko‘nikmalar shakllantirilishi kerak.

So‘nggi o‘n yil ichida butun jahon bo‘ylab kreativ yoki intellektual ish bilan bog‘liq bo‘lgan sohalarda 
katta ahamiyatga ega bo‘lgan ko‘plab yangiliklar paydo bo‘lmoqda. Dunyoning ko‘plab mamlakatlarida davlat 
iqtisodiyotini rivojlantirishning asosiy omillaridan bo‘lgan uchun axborot-kommunikatsiya texnologiyalari va 
kreativlik tarmoqlari o‘zgarmoqda. Bu esa o‘z navbatida ushbu faoliyat sohasi bilan bog‘liq mehnat lavozimlarini 
egallashga bo‘lgan xohish istaklari yuqori bo‘lgan yoshlar soni ortib borishiga sabab bo‘lmoqda. Bu esa o‘z 
navbatida tabiiy tendensiyalar ta’lim tizimining rivojlanishiga sezilarli darajada ta’sir ko‘rsatmoqda. Bunga 
birgina misol sifatida – ilgari rivojlanishning asosiy yo‘nalishlari matematika va muhandislik sohalari bilan bog‘liq 
bo‘lgan bo‘lsa, endilikda ta’lim dasturiga badiiy va kreativ fanlarni kiritish kerakligi zaruriyatga aylanmoqda.

Hozirgi vaqtda STEAM eng ko‘p talab qilinadigan sohalar qatoriga kirdi. STEAM texnologiyasi – texnika va 
tabiiy fanlar, muhandislik, matematika va san’atni bog‘laydigan innovatsion o‘qitish usuli hisoblanadi. 

Birinchi marta AQSHda STEAM texnologiyalarini ta’lim jarayoniga joriy etilganda ba’zi maktablarda 
bitiruvchilarining kreativlik qobiliyatiga asoslangan kasbiy yo‘nalishlarini tanlash bo‘yicha so‘rovnomalar 
o‘tkazilgan. Avval mazkur yo‘nalish tabiiy, matematika, texnologiya fanlari va muhandislik fanlarini birlashtirish 
asosida tashkil etilib, uni STEM ta’lim tizimi sifatida amaliyotga joriy etishgan. Keyinchalik mazkur tizimga yana 
bir yo‘nalish qo‘shilib, “Art” (san’at) – ya’ni yangi STEAM texnologiyalari paydo bo‘ldi.

Amerika maktablaridagi mazkur texnologiyalar o‘qituvchilarning STEAM fanlar bo‘yicha yetarlicha bilim, 
ko‘nikma, malakalarga ega bo‘lishiga, shuningdek o‘quvchilarga professional mutaxassis bo‘lishga yordam 
berishiga ishoniladi. Shu sababdan ham o‘quvchilar STEAM ta’lim jarayonidagi yangi ma’lumotlarni olishga, 
bilimlarni mustahkamlashga intildilar. Ta’lim muassasalalarida o‘quvchilar egallangan bilimlari asosida tajriba-
sinov ishlari, amaliyot jarayonlarini parallel ravishda olib borilib, egallangan bilimlar bo‘yicha ko‘nikmalarni 
mustahkamlanishiga imkoniyat yaratiladi. 

Bugungi kunda ko‘pgina mamlakatlarda STEAM texnologiyalarini ta’lim jarayonida qo‘llashga bo‘lgan 
talab ortib bormoqda. Buning sababi, tez orada jahon mamlakalatlarining yuqori texnologiyali sohalarida 
mutaxassislarning keskin tanqisligi yuzaga kelishi prognoz qilinayotganligi bilan bog‘liq. Hozirgi vaqtda 
tabiiy fanlar, texnologiya va muhandislik sohalari o‘rtasida integratsiya amalga oshirilishi natijasida, ushbu 
fanlar integratsiyalashuvida qo‘llaniladigan yangi mutaxassisliklar paydo bo‘lmoqda. Bunga bionika hamda 
nanotexnologiyalar sohasidagi mutaxassislar, yirik ma’lumotlar muhandislari, dasturchilar faoliyatining yuzaga 
kelyotganligi yaqqol misol bo‘la oladi. Ushbu kasblar zamonaviy mutaxassislarga zarur bo‘lgan har tomonlama 
tayyorgarlik va bilimlarni olish imkonini beradi [3].

Hozirgi vaqtda yosh avlod uchun qo‘shimcha ta’limning juda ko‘p yo‘nalishlari mavjud bo‘lib, ularga 
dasturlash, robototexnika va modellashtirish to‘garaklarini misol qilib ko‘rsatish mumkin. Olimlardan 
T.I.Anisimova, F.M.Sobirova, O.V.Shatunovalar texnika fanlarini boshqa fan sohalari bilan o‘zaro aloqadorlikda 
qo‘llash zarur deb hisoblaydilar. STEAM texnologiyalari esa ta’lim jarayonida qo‘llanilganda turli mavzularni 
birlashtirish imkonini beradi [4].

An’anaviy maktab ta’limining asosiy maqsadi bilimlarni o‘rgatish va uni tafakkur va kreativ jarayonda 
qo‘llashga qaratilgan. STEAM ta’limi esa olingan bilimlarni haqiqiy ko‘nikmalar bilan birlashtirish yondashuvini 
o‘z ichiga oladi. Bunda o‘quvchilarning g‘oyalari nafaqat shakllantirilishi balki, g‘oyani realizatsiya qilishga 
erishiladi. Amalda sinovdan o‘tgan bilim esa eng qimmatli natija sifatida belgilanadi. [5]

so‘nggi yillarda STEAMda kreativ o‘qitishni tahlil qiladigan tadqiqotlar soni ortib bormoqda. Ba’zilar 

STEMda loyihaga asoslangan ta’limdan (PBL) foydalanish va kreativlik hamda XXI-asrning muloqot va 
hamkorlik kabi boshqa ko‘nikmalari o‘rtasidagi munosabatni o‘rganib chiqdilar. Boshqalar amaliy laboratoriya 
yoki o‘z-o‘zini o‘rganish ish stantsiyasi kabi so‘rovga asoslangan o‘quv modullarining o‘quvchilar motivatsiyasi 
va ijodiga ta’sirini o‘rganishdan manfaatdor. Kreativ o‘qitish STEAM ta’limi va kreativlikni chambarchas bog‘lab, 
dunyoning turli burchaklaridagi tadqiqotchilarning butun dunyo e’tiborini tortdi. Shu sababdan ham bu yo‘nalish 
kelajak ta’lim sohasi sifatida ham e’tirof etilmoqda. 

